[image: image1.wmf]
Ұлттық есепшілік департаменті




Бекітемін

     ҚР Статистика АгенттігініңТөрағасы



           
    ____________Қ.С.Әбдиев


         
  2003 жылғы "31" желтоқсан №5
ҰЛТТЫҚ ЕСЕПШІЛІК ЖҮЙЕСІНДЕГІ АКТИВТЕР ЖӘНЕ ПАССИВТЕР БАЛАНСЫН ҚҰРУДЫҢ ӘДІСНАМАЛЫҚ НҰСҚАУЛЫҒЫ

Алматы қ. 2003
Мазмұны
Кіріспе                                                                                                                                          3

Жалпы ережелер









      3-16
Қаржылық емес кәсіпорындар секторы 






    16-18
Қаржылық мекемелер секторы







    18-20
Мемлекеттік басқару органдарының секторы 




                20-21

Үй шаруашылықтарына қызмет көрсететін коммерциялық емес ұйымдар секторы   21-22
Үй шаруашылықтары секторы 







     22-23
Пайдалынылған әдебиеттер 







          23
Қосымша

Кіріспе

Осы құжат Қазақстан Республикасы Статистика Агенттігінің 2003 жылға Жұмыстар бағдарламасына сәйкес дайындалған және ҰШЖ тұжырымдамаларына сәйкес ұлттық байлықтың көрсеткіштерін есептеу бойынша әдіснамалық нұсқаулықтардың бұдан әрі дамуын көрсетеді. Бұл тақырыптың шеңберінде Қазақстан Республикасы Статистика Агенттігімен бұрын жинақтау шоттарына қатысты келесі әдіснамалық материалдар дайындалды:

Қаржы құралдарының сипаттамасын, олардың анықтамалары мен жіктелімдері, ақпарат көздерін қамтитын «Қаржы шотын құру әдіснамасы», 2000 ж.;

«Активтер көлеміндегі басқа өзгерістер шотын құрудың әдіснамалық нұсқаулықтары», 2002 ж.;

«Қайта бағалау шотын құрудың әдіснамалық нұсқаулықтары», 2002 ж.;

Осы «Ұлттық есептілік жүйесіндегі активтер және пассивтер балансын құрудың әдіснамалық нұсқаулықтары» жалпы елдің және экономиканың бөлек секторларының экономикалық және қаржылық жағдайын талдау үшін қажет. Бұл баланс негізінде ұлттық байлық көрсеткіші есептеледі ел резиденттерінің олардың қаржылық міндеттемелерін алып тастағандағы барлық экономикалық активтерінің (қаржылық және қаржылық емес) құнын білдіреді. Секторлар бойынша активтердің құны және құрылымы туралы деректер ұлттық байлықты бөлу және оның түрлі секторлардағы құрылымын талдау үшін қажет.

Активтер және пассивтер баланс көрсеткіштерінің мақсаттары, сызбасы және мазмұны «Ұлттық шоттар жүйесі» құжатының (Евростат, ХВҚ, ЭЫДҰ, БҰҰ, Дүниежүзілік банк), «Активтер және пассивтер балансы» XIII бөлімінде сипатталған. Баланс сызбасы қосымшада берілген.

Жалпы қағидалар
Активтер және пассивтер балансы уақыттың нақты кезіне құрылатын және осы активтер иесінің активтер және қаржы міндеттемелерінің құнын сипаттайтын есептік ведомость болып табылады. Баланс жалпы экономика үшін және институционалды секторлар бойынша құрылады және шоттар бойынша барлық жазбалардың қорытынды мәнін көрсете отырып, жүйе шоттарының бірізділігін аяқтайды.

Баланс елдің қаржылық емес активтер және оның басқа әлемге таза талаптарының сомасы ретінде есептелетін ұлттық байлықты көрсетеді. Активтер және пассивтер балансын құрудың қысқа сызбасы төменде көрсетілген:

Активтер және 
капиталдың таза құны 






   Пассивтер 
Операциялар, басқа төлемдер,

қорлар және теңгерімді баптар
Бастапқы баланс

Қаржылық емес активтер

-өндірілген

-өндірілмеген

Қаржы активтері/пассивтері

Капиталдың таза құны__________________________

Баланстағы өзгерістер

Қаржылық емес активтер

-өндірілген

-өндірілмеген

Қаржы активтері/пассивтері

Капиталдың таза құны-барлығы__________________________
-жинақтаулар және капиталды трансферттермен

-активтер көлеміндегі басқа өзгерістермен

-номиналды холдингтік пайда/шығынмен 

шартталған.

Соңғы баланс

Қаржылық емес активтер

-өндірілген

-өндірілмеген

Қаржы активтері/пассивтері

Капиталдың таза құны__________________________
Баланс жинақтау шоттарының жалпы сызбасы бойынша құрылады.

Сол жағынан активтердегі өзгерістер көрсетіледі:

-активтердің таза сатып алынуы (яғни шығуды алып тастағандағы келу).

Оң жағынан көрсетіледі:


- пассивтер;


- барлық активтер және пассивтер құнының айырмашылығы ретінде есептелетін «капиталдың таза құны» теңгерімді бабы.
Активтер және пассивтер бастапқы баланстан, баланстағы өзгерістерден және соңғы баланстан тұрады. Осы актив бойынша бастапқы және соңғы баланстарды байланыстыратын негізгі есептік тепе-теңдік келесі түрде көрсетіледі:

а) активтердің нақты түрі қорының бастапқы баланстағы құны;

плюс
в) сатып алынған активтер құнынан есептік кезең ішіндегі операциялар нәтижесінде есептен шыққан активтердің жалпы құнының айырмашылығы, (капиталмен операциялар шотында есепке алынатын қаржылық емес активтермен операциялар, ал қаржы активтерімен операциялар қаржы шоты бойынша);

плюс
с) бар активтер көлеміндегі (активтер көлеміндегі басқа өзгерістер шоты бойынша өзгерістер есепке алынады) басқа өзгерістер көлемі (оң немесе теріс таңбамен);

плюс
д) осы кезең үшін актив бағасының өзгерісі нәтижесіндегі (пайда/шығын қайта бағалау шоты бойынша есепке алынады) алынған номиналды холдингтік пайда көлемі (оң немесе теріс таңбамен);

плюс
е) соңғы баланстағы осы активтер қорының құны. 

Активтер және пассивтердің әр тобы бойынша активтер және пассивтердің бастапқы және соңғы балансының арасындағы өзгерістер жинақтау шоттарында көрсетілетін, активтер және пассивтер жіктеліміндегі өзгерістерді қоса алғандағы операциялар және басқа арналардың нәтижесі болып табылады. Капиталдың таза құнындағы өзгерістер пассивтерді алып тастағандағы активтер өзгерісіне тең.
Өзгерістер шотындағы активтер және пассивтер балансында (қосымшаны қара) жинақтау шоттарының мазмұны сомаланады, яғни активтер және пассивтердің барлық өзгерістері және капиталдың таза құнындағы өзгерістер. Активтер және пассивтер бастапқы балансымен қиылысқандағы өзгерістер шоты оңғы балансты шығару үшін негіз болып табылады. 

Баланс Жүйе шоттарының бірізділігін аяқтайды, өндіріс, бөлу және табыстарды пайдалану, сонымен қатар жинақтау шоттары бойынша барлық жазбалардың қорытынды мәнін көрсетеді.  
Балансты құруға деректер өндіріс, білім, пайданы бөлу және пайдалану және капиталмен операциялар шоты, қаржы шоты, қайта бағалау шоты және активтер көлеміндегі басқа өзгерістер шотын қамтитын жинақтау шоттарының көрсеткіштері болып табылады.
Активтер санаттары: қамту және сипаттамалар

Экономикалық актив құнды сақтау құралы ретіндегі объект болып танылады:

а) институционалды бірліктер (жеке немесе ұжымдық) құқықтарын бекітетін;

в) белгілі уақыт ішінде иелену (немесе пайдалану) нәтижесіндегі оның иесі экономикалық пайда таба алады.

Экономикалық пайдалар  осы активті пайдаланудан алынатын бастапқы табыстардан және активтің есептен шығу немесе оның жойылуы жағдайында жүзеге асырылуы мүмкін құннан (мүмкін холдингтік пайда/шығынды қоса алғанда) тұрады. 
Қаржылық емес активтердің жіктелімі және анықтамасы

Қаржылық емес активтер

  Өндірілген активтер

    Негізгі құралдар

    Материалдық айналым құралдардың қоры

    Құндылықтар

Өндірілмеген активтер

  Материалдық өндірілмеген активтер

  Материалдық емес өндірілмеген активтер

Өндірілген активтер – бұл өндірістік үдерістердің өнімі болып табылатын қаржылық емес активтер.

Өндірілген активтердің жіктелімі олардың өндірістегі рөлінің негізінде активтерді шектеуге тартылған. Ол негізгі құралдарды, материалдық айналым құралдарын және құндылықтарды қамтиды. Негізгі құралдар өндірісте көп рет немесе үздіксіз пайдаланылады. Материалды айналым қорлары өндірісте аралық тұтыну тәртібінде жұмсалады, сатылады немесе басқа түрде есептен шығады. Құндылықтар негізінде өндіріс немесе тұтыну үшін пайдаланылмайды; олар құнды сақтау құралы ретінде сатып алынады және сақталады. 
Өндірілмеген активтер анықтамасы бойынша өндіріс үдерістерінің нәтижесі болып табылмайды. Сәйкес жіктелім олардың пайда болу әдісі негізінде активтерді шектеуге шақыртылған. Бір өндірілмеген активтер табиғи тектес; басқалары қоғаммен құрылатын теориялық құрылымдар бола отыра, заңды немесе есеп-қисап әрекеттері нәтижесінде пайда болады.

Материалдық өндірілмеген активтерге оларға меншік құқығы орнатылуы және берілуі мүмкін табиғи активтер жатады.

Материалдық емес өндірілмеген активтерге патенттеу объектілері, беру құқығымен контрактілер, сатып алынған «гудвилл» және т.с.с. Заңды немесе есеп-қисап әрекеттерімен расталмаған объектілер алып тасталынады.

Қаржы құралдарының жіктелімі
ҰШЖ-де қабылданған қаржы құралдарының жіктелімі негізінде екі критерий жатыр:

а) құқықтық сипаттамалар, яғни кредит беруші және қарыз алушының қарым-қатынастарын сипаттау;

в) өтімділік, яғни айналыс, беру мүмкіндігі, өтімділігі.

Активтер және пассивтер балансында өтімділік деңгейі бойынша орналасқан қаржы құралдарының келесі санаттары бөлінеді:

Монетарлық алтын және қарыз алудың арнайы құқықтары (ҚАҚ);

Қолдағы ақша және депозиттер;

Акциялардан басқа құнды қағаздар;

Кредиттер, қарыздар;

Акциялар және капиталға қатысудың басқа нысандары;

Сақтандыру техникалық резервтері;

Басқа дебиторлық және кредиторлық берешек.

Талап бойынша және қаржы айыппұл санкциясыз басқа қаржы активтер, тауалар және қызметтерге алмастырылуы мүмкін қаржы активтері жоғары өтімділікке ие. Оларға монетарлы алтын, қолда бар ақша және депозиттер жатады. Депозиттер аударылатын және басқалар болып бөлінеді, соңғысының өтімділігі төмен. Өтімділігі төмен қаржы құралдары тобына вексельдер және облигациялар секілді құнды қағаздар жатады. Құнды қағаздар, кредиттер, қарыздар үшін жіктелім критерийлерінің бірі ретінде төлеу мерзімінің келуі жатады. Қаржы құралдарының түлері және қаржы нарықтарын ұйымдастыру әдістерінің елдер арасындағы айырмашылықтарына байланысты қысқа мерзімді және ұзақ мерзімді активтерді бөлгенде түрлі елдерде критерий ретінде түрлі мерзімдер қолданылуы мүмкін. ТМД елдері үшін қазіргі кезде келесі критерийлер ұсынылады: қысқа мерзімді құнды қағаздар, кредиттер, қарыздар үшін – төлем мерзімі бір жылға дейін; ұзақ мерзімді үшін – бір жылдан астам. Ең төмен өтімді болып көрсетілген тізімнің соңында орналасқан қаржы құралдары табылады: сақтандыру техникалық резервтері және басқа дебиторлық және кредиторлық берешек.

Қаржы құралдарын бағалау
ҰШЖ көрсеткіштерін құндық бағалаудың жалпы принциптеріне сәйкес және активтер және пассивтер балансының жинақтау шоттарымен келісілуін қамтамасыз ету үшін баланс көрсеткіштері (соның ішінде қаржы активтері және міндеттемелер) қайта қалпына келу құны бойынша, яғни  баланс жататын есептік күнге әрекет еткен ағымдық нарық бағаларында бағалану қажет.

Арнайы ұйымдастырылған қаржы нарықтарында (мысалы, қор биржаларында баға кесілген құнды қағаздар) әрдайым сатылатын және сатып алынатын қаржы активтері және міндеттемелерін бағалау үшін осы нарықтарда құрылатын ағымдық бағаларды пайдалану қажет (баға кесу бағалары). Бұл ретте қаржы құралдары баланста активтер немесе міндеттеме болып көрсетілуіне қарамастан, бір құн бойынша бағалануы қажет. Сонымен қатар олардың құны қызметтер үшін төлемді, түрлі алымдарды, комиссиялық төлемдерді және мәміле кезінде жүзеге асырылатын басқа да ұқсас төлемдерді қоспау қажет.

Нарықта баға кесілген қаржы талаптарының құнын кредиторге борышкердің талапты өтеу үшін төлеуі міндетті сома бойынша бағалау қажет.

Тәжірибеде активтер және пассивтер балансындағы қаржы құралдарының құнын анықтау үшін олардың экономикалық бірліктер бухгалтерлік баланстарында көрсетілген баланстық құны туралы мәліметтер қолданылады. Егер бұл баланстарда қаржы құралдары ағымдағы нарықтық құны бойынша бағаланса, онда мұндай көрсеткіштер ұсынылатын талаптарға лайық болады. Егер олардың бағалаулары бухгалтерлік баланстарда басқа тәртіп бойынша жүргізілсе, онда оларды ҰШЖ тәртібіне сәйкес келтіру үшін оларды қайта бағалау қажет.

Нарықтық құны туралы деректер болмаған жағдайда қысқа мерзімді құнды қағаздар олардың сату бағасы бойынша, яғни есептелген пайыздар сомасын қосқандағы номиналды немесе дисконтталған құны бойынша бағалануы қажет. Ұзақ мерзімді құнды қағаздарды әрдайым олардың ағымдық нарық құны бойынша бағалау қажет.
Нарықтарда айналмайтын қаржы құралдары (мысалы қарыздар, депозиттер, дебиторлық және кредиторлық берешек) борышкердің келісімге сәйкес талапты өтеу үшін кредиторға төлеуі міндетті қарыз сомасы бойынша бағалануы қажет.

Депозиттер және қарыздар бойынша есептелетін пайыздар ұлттық тәжірибеге сәйкес есептелуі мүмкін: олар тиісті активпен бірге немесе дебиторлық/кредиторлық берешек құрамында.

Қолдағы бар валютаға қатысты номиналды құн бойынша бағалау пайдаланылады. Шетелдік валютадағы қаржы құралдары ұлттық валютаға баланс жататын күні күші болған нарықтық айырбас бағам бойынша есептелуі қажет; бұл ретте орташа мән және осы бағамдар арасындағы айырмашылық түріндегі қызметтер үшін төлемді алып тастау үшін кассалық мәмілелер («спот» мәмілесі) бойынша сату және сатып алу бағамы арасындағы орташа мән пайдаланылу қажет. Көптік валюта бағамдары болған жағдайда нақты қаржы құралдарына қатысты нақты валюта бағамын пайдалану қажет. ТМД елдерінің кәсіпорындары мен ұйымдарының бухгалтерлік баланстарында ұлттық валютаға қайта есептеу әдеттегідей есептік күнге орталық банк бекіткен бағам бойынша жүзеге асырылады, бұл дегенің валютамен операция биржада жүргізілсе нарықтық бағамға эквивалентті деп санауға болады.

Операцияларды көрсету ережелері

Қаржы операцияларын анықтау
Қаржы операцияларына қаржы активтеріне қатысты меншік құқықтарының өзгерісі, соның ішінде қаржы талаптарының пайда болуы және жоғалуына байланысты барлық операциялар жатады. Қандай операция қаржылық болып саналатынын анықтау үшін келесілер арасында шек қою керек:
- қаржы активтері және қаржылық емес активтер;

- қаржы операциялары және қаржылық актив көлеміндегі басқа өзгерістер;

- нақты бар қаржы активтерімен операциялар және шартты қаржы активтерімен операциялар.

Қаржы активтерінің қаржылық емес активтерден айырмашылықтары
Экономикалық активтер қаржылық емес және қаржылық активтерден тұрады. Қаржы активтері экономикалық активтердің жалпы критерийлерін қанағаттандыратын объектілер болып табылады, яғни институционалды бірліктер жеке немесе ұжымдық түрде оларға меншік құқығын орнататын және оларды иеленуден (немесе оларды пайдаланудан) белгілі уақыт кезінде олардың иелері экономикалық пайда алуы мүмкін. 

Қаржылық емес активтерге жататындар: негізгі капитал, материалды айналым құралдары, құндылықтар; жер, жер қойнауы, ормандар және басқа табиғи ресурстар; материалдық емес активтер.

Қаржылық активтердің қаржылық емес активтерден айырмашылығы олардың көп бөлігі басқа институционалды бірліктерге талаптар болып табылады, яғни оларға басқа бірліктердің қаржы міндеттемелері қарама-қарсы тұрады. Монетарлық алтынға қарағанда монетарлық емес алтын қаржылық актив ретінде емес, қарапайым тауар ретінде қарастырылады. Ол өнеркәсіптік пайдалануға арналған алтынды және ҰШЖ құндылықтарға қатысты, соның ішінде коммерциялық банкілерге тиесілі алтынды қамтиды.
Қаржы талаптары және міндеттемелері бір жағы кредитор болып табылатын (инвестор), ал басқа жағы – қарыз алушы (борышкер) болып табылатын институционалды бірліктер арасында келісімдік қатынастардың негізінде пайда болады. Қаржы талаптарының көп бөлігі кредитордың ақшалай бағасы бар нақты ресурстарды қарыз алушыға бергенде пайда болады. Бұл ретте кредитор борышкерке қатысты талапты сатып алады, ал борышкер кредиторға қарызды төлеу міндеттемесін өзіне қабылдайды. Кейбір жағдайларда кредитор меншіктен сөзсіз пайда алуға және қарыздың негізгі сомасын қайтаруға құқығы бар. Бұл мысалы, депозиттер, құнды қағаздар (акциялардан басқа) және кредиттер секілді қаржы активтерге қатысты. Басқа жағдайларда шартсыз жағдайлар жоқ және міндеттеме ҰШЖ «келісу бойынша» енгізіледі. Мысалы, акциялар және капиталға қатысудың басқа түрлері әдетте олардың иелеріне меншіктен дивидендтер түрінде пайда алуға құқық береді, бірақ бұл корпорацияның қаржы міндеттемесі болып табылмайды. Акциялар иелерінің және корпорациялардың кәсіпкерлік қызметіне капитал салушылардың мінез-құлқы олардың бар кезінде меншік иелері емес, кредиторлардың (инвесторлардың) мінез-құлқына көбірек ұқсайды, ал олардың меншік құқықтары компанияның ликвидациясы кезінде пайда болады. Сондықтан ҰШЖ акциялар және капиталға қатысудың басқа нысандары корпорациялардың міндеттемелері ретінде қарастырылады. Келісім бойынша міндеттемелер кейбір туынды қаржы құралдарға да қатысты енгізіледі. 

Кейбір қаржы активтердің санаттарына қатысты қаржы міндеттемелері пайда болмауы мүмкін. Оларға монетарлы алтын және қарыз алудың арнайы құқықтары (ҚАҚ) жатады. Монетарлы алтын халықаралық төлем құралы ретінде барлық жерде танылғандықтан, ол иесі үшін институционалды қарыз алушысы болмағанымен, қаржы активінің барлық қасиеттерін иеленеді.
ҚАҚ – бұл ХВҚ мүше-елдердің орталық банкілері ұстаушылары болып табылатын ХВҚ халықаралық резервтік активтері. Олар басқа резервтік активтерді (шет елдік валюта) алуға құқықты білдіреді. Бұл құқықтарды ұстаушылар халықаралық операцияларды қамтамасыз ету үшін төлем құралдарын алуға сөзсіз құқыққа ие, бұл құқықтар қаржылық активтер ретінде қарастырылады.

Операциялар болып табылмайтын қаржылық активтердің көлеміндегі өзгерістер
Активтер құнының барлық өзгерістері операциялар нәтижесінде болмайды. Мұндай өзгерістер қаржылық шотта емес, активтер көлеміндегі басқа өзгерістер және қайта бағалау шотын қамтитын активтер көлеміндегі басқа өзгерістер шоттарында көрсетіледі.

Активтер көлеміндегі басқа өзгерістер шотында келесі санаттар бойынша жіктелетін өзгерістер көрсетіледі:

1. Өндірілмеген активтердің экономикалық пайда болуы

2. Өндірілген активтердің экономикалық пайда болуы

3. Егілмейтін биологиялық ресурстардың табиғи өсуі

4. Өндірілмеген активтердің экономикалық жоғалуы

5. Апаттар нәтижесіндегі шығындар

6. Өтелмейтін тәркілеулер

7. Басқа санаттарға жатқызылмаған қаржылық емес активтер көлеміндегі басқа өзгерістер

8. Басқа санаттарға жатқызылмаған қаржылық активтер көлеміндегі басқа өзгерістер

9. Жіктелім және құрылымдағы өзгерістер

Қайта бағалау шотында қаржылық және қаржылық емес активтердің құнындағы олардың нарықтық құны және валюта бағамдары (яғни, холдингтік немесе түгендеу пайда/шығын) нәтижесіндегі өзгерістер көрсетіледі.


Қайта бағалау шоты активтер және пассивтер бойынша есептелетін номиналды холдингтік пайданы көрсетеді. Бұл пайда экономика секторлары бойынша екі субшотта көрсетілетін нейтралды холдингтік пайда және нақты холдингтік пайда болып бөлінеді.


Нейтралды холдингтік пайда бағалардың жалпы деңгейіне қатысты ауытқудың нәтижесіндегі өзгерістерді есепке алады. Пайданың нейтралды өсуі актив бағалардың жалпы деңгейінен, яғни инфляция немесе дефляцияның жалпы деңгейінен қалмағандағы сома ретінде анықталады. Бұл холдингтік пайданың көлемі сәйкес активтің уақытпен өзгермейтін нақты құнын сақтау үшін қажет және тұтыну бағаларының индексі көмегімен анықталады.


Нақты холдингтік пайда аталған актив бағасының басқа активтерге, тауарлар және қызметтерге қатысты алшақтықпен шақырылған өзгерістерді есепке алады. Нақты холдингтік пайда экономикадағы тауарлар және қызметтерге орташа бағалардың жалпы өзгерісіне сәйкес активтер құнының ұлғаюына қосымша алынатын құн ретінде анықталады.
Ақпарат көздерінің жалпы сипаттамасы

Мемлекеттік меншіктегі және сәйкес министрліктер мен ведомстволардың жүргізуіндегі өндірілмеген материалдық активтер бойынша құндық бағалау жүргізілмейді, сондықтан активтер мен пассивтер балансы үшін қажетті көрсеткіштерді анықтау қиындатылған.


Қаржы құралдары бойынша экономика секторлары бөлінісінде банк жүйесі бойынша мәліметтерді беру Ұлттық Банкіге жүктелген, бірақ онымен екінші деңгейлі банкілер бойынша операциялық емес өзгерістерді тіркеу ведомстволық есептілікпен ескерілмегендіктен жүргізілмейді.

Бұдан аса қаржы құралдары бойынша көрсеткіштерді анықтаудың қатесі болуы мүмкін, сондықтан ақпаратты беру Қазақстанның сыртқы қызметімен байланысты операциялық өзгерістер бойынша жүргізіледі, екіншіден тоқсандар бойынша және долларлық эквивалентте «Басқа әлемге қаржы талаптары» (ҰШЖ-А), «Басқа әлемге қаржы талаптары» (ҰШЖ-А, монетарлық) және «Басқа әлем алдындағы қаржы талаптары» (ҰШЖ-О) нысандары бойынша жүргізіледі. Сонымен қатар мүмкін дәлсіздіктер теңгенің АҚШ долларына шаққандағы тоқсандық бағамы бойынша  ұлттық валютаға есептеу кезіндегі дөңгелектеу қателіктерімен түсіндірілуі мүмкін.


Сәйкес кезеңдердің басындағы және соңындағы ұстанымдар және операциялық өзгерістер бойынша айырмашылықтар Қазақстанның сыртқы қызметімен байланысты банкілік жүйе бойынша активтер көлеміндегі құнның жаңа бағамдық және бағалық тербелістерін көрсететінін шарт ретінде қабылдап, операциялық емес өзгерісті есептеуге болады, соның негізінде номиналды холдингтік пайда көлемін есептеуге болады.


Қаржы активтері/пассивтері көлеміндегі басқа өзгерістерге қатысты, оларды тек қана Ұлттық банк бойынша есептен ғана анықтауға болады, яғни екінші деңгейлі банкілер бойынша басқа өзгерістерді есепке алмағанда.

Шартты қаржы активтері

Институционалды бірліктер арасындағы қаржылық келісімдік мәмілелердің көп түрлері шартсыз талаптардың пайда болуына әкелмейді. Көбінесе олардың экономикалық құны болмайды және басқа бірліктермен берілуі мүмкін емес. Бұл келісімдер шартты активтер болып табылады және олар ҰШЖ есептелмейді. Шартты активтердің негізгі сипаты олардың қаржы операциясы жүзеге асырылуы үшін нақты шарттар орындалу қажеттілігі болып табылады.

Шартты қаржы активтеріне мысалы, үшінші жақпен ұсынылатын, қарызды өтеу кепілдігі; кредиттік желі; аккредитив; банкілік қолдаумен құнды қағаздарды шығару бағадарламасы; жедел мәмілелер бойынша пайыздық ставкалар туралы келісімдер; биржада айналмайтын фьючерстер жатады.

Шартты қаржы активін құруға байланысты кез келген төлемдер қызметтер үшін төлем ретінде қарастырылады және қаржы шотында көрсетілмейді.

Ерекше жағдайлар

ҰШЖ қаржылық емес активтерге меншік құқығы қаржы активтеріне меншік құқығы ретінде қарастырылатын жағдайлар болады. Оларға келесі жағдайлар жатады:
· Егер жерлер мен құрылыстар резидент емеске тиесілі болса, осы активтерді иеленетін шартты резидент-бірлікке қаржы талабы бар деп есептеледі;

· Егер елде қызмет көрсететін корпоративтік емес кәсіпорын резидент емеске тиесілі болса, құны осы елде  кәсіпорынның міндеттемелерін алып тастағандағы барлық активтер құнына (қаржылық және қаржылық емес) тең қаржы активтері бар деп есептеледі. 

Сөйтіп, активтер және пассивтер балансында мұндай активтермен операцияларды көрсету үшін қозғалмайтын мүліктің құны және резидент еместерге тиесілі кәсіпорындардың активтері және міндеттемелері  туралы ақпарат қажет.

ҰШЖ қаржылық лизинг шарттарында тауарларды сатып алу жағдайында тауарларға меншік құқығы жалға берушіден жалгерге өтеді, бірақ заңды түрде ол жалға берушінің мүлкі болып қарызды толық өтеуге дейін қала береді. Активтер және пассивтер балансында жалға берушінің активтеріндегі өзгерістер және жалгердің міндеттемелерінің өзгерісінде қарыздар санаты бойынша берілген тауарлардың нарықтық құны көрсетіледі. Жал төлемі негізгі қарызды өтеу және пайыздарды төлеу үшін бөлінуі қажет. Негізгі қарызды өтеуге төлемдер жалға беруші активтерінің және жалгер міндеттемелерінің азаюы ретінде көрсетіледі. Пайыздарды төлеу меншіктен пайда ретінде қарастырылады және активтер мен пассивтер балансында көрсетілмейді.

Құнды қағаздарды сату және қайтадан бекітілген баға бойынша анықталған мерзімде сатып алу туралы келісім (РЕПО) ҰШЖ құнды қағаздарға емес, кредиттерге жатады. Бұл  мұндай келісімнің мәні қысқа мерзімді кредитті құнды қағаздармен қамтамасыз ету арқылы берілетініне байланысты, олардың иесі әдетте өзгермейді. Егер мұндай келісімдер банкілердің міндеттемелері болып табылса және кең мағынада ақша көрсеткішіне қосылса, олар басқа депозиттер ретінде есептеледі.

Құнды қағаздарды сату және одан кейін сатып алу туралы келісімнің бір нысаны болып валюталық және алтын своптар, яғни шетелдік валютамен және алтынды түрлі елдердің орталық банкілері немесе Ұлттық банк пен елдің басқа банкілері арасындағы алмасу болып табылады. Орталық банкілер арасындағы своптар активтер және пассивтер балансында депозиттермен алмасу ретінде әр мемлекет қаржы активін сатып алғанда (шетелдік мемлекеттің орталық банкіндегі депозит) және міндеттемені қабылдағанда (шетелдік мемлекет орталық банкінің депозиті) көрсетіледі. Ұлттық банк және осы елдің басқа банкілері арасындағы своптар, Ұлттық банк олардан шетелдік валютаны сатып алғанда және орнына уақытша осы банкілерде депозитке өз қаражатын орналастыруы активтер және пассивтер балансында Ұлттық банктің кредиті ретінде көрсетіледі.

Туынды қаржы құралдары
Туынды қаржы құралдарына нақты қаржы құралына немесе көрсеткішке (мысалы, шетелдік валютаға, мемлекеттік облигацияларға, акцияларға бағалар индексі, пайыздық ставкаларға) немесе белгілі бір биржалық тауарға (алтын, кофе, қант және т.с.с.) байланған құралдар жатады. Сондықтан оларды туынды қаржы құралдары деп атайды. Олар жиі хеджирлеу құралы ретінде сипатталады, яғни бағаның мүмкін төмендеуінен сақтандыру. Активтер және пассивтер балансында тек қана нарықтық құны бар және сатып алу-сату пәні бола алатын туынды қаржы құралдармен операциялар есепке алынады. Бұл құралдармен операциялар қаржы құралдары сәйкес санаттарының құрамында көрсетілуі тиіс, бірақ бұл ретте негізгі және туынды қаржы құралдарды бөлек көрсеткен жөн. Төменде ең көп таралған туынды қаржы құралдарының топтары көрсетілген.

Своп – алдын-ала келісілген шарттарда келісілген мерзім кезінде қарыздың бір сомасы бойынша төлем ағындарымен алмасу туралы келісім. Своптың ең кең тараған түрлері болып пайыздық және валюталық своптар табылады. Пайыздық своптар түрлі сипаттағы пайыздық төлемдермен алмасуды білдіреді (мысалы, бекітілген ставканың өзгермеліге ауыстырылуы, бір өзгермелі ставканы басқаға ауыстыру және т.с.с.).  Валюталық своптар түрлі валюталарда көрсетілетін келісілген сомалармен алмасуды, негізгі қарызды және ол бойынша пайыздарды алдын-ала келісілген шарттарда нақты мерзім ішінде өтеу міндеттемесін білдіреді.
Опцион – опцион сатып алушысына қаржы құралдардың (акциялар, пайыздық ставкалар, шетелдік валюта)  немесе тауарлардың нақты санын алдын-ала бекітілген баға бойынша келісімнің әрекет ету мерзімі өткенге дейін (немесе өту сәтінде) кез келген сәтте сатып алуға немесе сатуға құқық беретін келісім. Опциондардың екі негізгі түрі бар – биржада айналатын және биржадан тыс. Опцион сатып алушысы оның сатушысына сыйақы төлеуді (опцион бағасы) соңғысының сатып алушының талабы бойынша қаржы құралдарын немесе тауарларды сату немесе сатып алу міндеттемесіне айырбастайды. Активтер және пассивтер балансында опционның бағасы сатып алушының қаржы құралын сатып алу және сатушының міндеттемені қабылдауы ретінде көрсетіледі. Опциондық келісімшарт жүзеге асқанда, онда бұл операциялар ҰШЖ сипатына қарамастан көрсетіледі. Активтер және пассивтер балансында олар депозиттер немесе құнды қағаздар санатында есепке алынуы мүмкін.

Варранттар –иелеріне варрант сатушысынан акциялар және облигациялардың белгілі бір көлемін арнайы келісілген шарттарда белгіленген мерзім ішінде сатып алуға құқық беретін биржада айналатын қаржы құралдары. Сонымен қатар валюталық варранттар бар. Варранттар негізгі қаржы құралынан бөлек сатылуы мүмкін. Варрант сатушысы осы міндеттемені өтеуге қажет шығындар көлемінде міндеттеме қабылдайды, ал сатып алушы оған балама актив сатып алады. Активтер және пассивтер балансында олар опциондар ретінде көрсетіледі.

Фьючерстер – шартталған баға бойынша келісілген мезгіл ішінде қаржы құралдарын немесе тауарларды сату немесе сатып алуға келісімшарттар. Активтер және пассивтер балансында тек қана биржада айналатын фьючерстер (опциондарға іспеттес) ғана, олардың нарықтық құны бар болғандықтан көрсетіледі.

Фьючерстердің бір түрі болып, қатысушылары міндеттемелерді орындаудан алдын-ала келісілген соманы төлеу арқылы бас тартуына болатын форвардтық мәмілелер табылады. Форвардтық мәмілелер нарықта айналмағандықтан қаржы құралдары болып табылмайды.
Қаржы операцияларын бағалау

Қаржы операциялары сәйкес қаржы құралын сатып алу немесе есептен шығу мезетінде болған бағаларда бағаланады. Шетелдік валютадағы  қаржы құралдары осы қаржы құралдарын  сатып алу немесе есептен шығу мезетінде болған бағамдар бойынша ұлттық валютаға есептелуі тиіс.

Қаржы операция құнына қызметтер үшін (алымдар, комиссиондық және т.б.), сатып алушы немесе сатушы төлейтін салықтар, мүліктен табыстар (пайыздар, дивидендтер) кірмейді. Сөйтіп, операцияның екі қатысушысы үшін активтер және пассивтер балансында көлемі бойынша бірдей жазбалар жасалады.
Қаржылық операция жаңа міндеттемелердің пайда болуына әкелгенде, операцияны кредиторға да, борышкерге де алынған міндеттеме сомасына жазу керек.

Құндық қағаз номиналды бағадан жеңілдікпен (дисконт) сатылған кезде, эмитентке нақты кірістердің сомасы тіркеледі. Егер міндеттеме құнды қағаздың номиналды құны бойынша сатып алынса, онда сату және номиналды баға (дисконт) арасындағы айырма меншіктен пайда ретінде қарастырылады.

Құнды қағаздар эмитенттермен алдымен құнды қағаздарды сатып алатын, одан кейін инвесторларға бұдан жоғары бағалар бойынша сататын қаржы делдалдары арқылы таратылған кезде, активтер және міндеттемелер ивесторларға төленген бағалар бойынша жазылады, ал қаржы делдалдары және инвесторларымен төленген бағалар арасындағы айырма эмитенттердің қаржы делдалдарына өндірген қызметтері үшін төлем ретінде қарастырылады.

Шоттардағы қаржы активтері және міндеттемелерінің қалдықтары туралы бухгалтерлік есептің мәліметтері есептік мерзім үшін қаржы активтері және міндеттемелердің өзгерістерін анықтау үшін тікелей пайдаланылуға келмейді, себебі олардың құрамында холдингтік (инвентарлық) пайда/шығын бар, яғни бағалардың және валюта бағамдарының өзгерісі  нәтижесіндегі  активтер және міндеттемелер құнының өзгерісі. Холдингтік (инвентарлық) пайда/шығынды жою үшін қаржы активтері/міндеттемелері құнының өзгерісін орташа бағалар бойынша немесе есептік кезеңнің орташа валюта бағамы бойынша бағалау пайдаланылады. Барлық индекстер бір ғана базистік кезеңге есептелуіне назар аудару қажет. Бағалардың индексі немесе валюталық бағамдар өзгерістерінің индекстері материалды айналым құралдар қорларының өзгерісін бағалау кезінде де есептік кезеңнің ортана бағаларында есептеледі.

Ақпарат көздері және институционалды секторлар үшін активтер және пассивтер балансының көрсеткіштерін анықтау әдістері
Активтер және пассивтер балансын құру үшін негізгі ақпарат көзі болып кәсіпорындар мен ұйымдардың бухгалтерлік есептілігі, бірінші ретте бухгалтерлік баланс болып табылады. Ұйымдардың бухгалтерлік балансында есептік кезеңнің басына және соңындағы активтер және міндеттемелердің негізгі түрлері туралы мәліметтер көрсетіледі, ал №4 нысанда кәсіпорынның меншік капиталындағы өзгерістер туралы мәліметтер көрсетіледі. Бірақ бұл есептілікте келесі кемшіліктер бар:
· активтер және пассивтер балансын құру үшін қажетті көптеген мәліметтер тек қана кәсіпорындардағы сараптама есептерде көрсетіледі және жинақ бухгалтерлік есептілікте көрсетілмейді;

· бухгалтерлік есептегі бірқатар баптардың мазмұны және бағасы әрдайым ҰШЖ тұжырымдамаларына сәйкес келмейді және түзетуді қажет етеді;

· кәсіпорындардың әр түрлері үшін есептілікті нақтылаудың әр түрлі деңгейі орын алады (мысалы, кіші кәсіпорындарға оны қысқартылған түрде ұсынуына болады). 

Әр сектор бойынша есептіліктің кемшіліктері туралы нақты төменде айтылған. Бұл кемшіліктерді бухгалтерлік есепті, банк және қаржы статистикасын, ақпараттың басқа көздерін жақсарту жолы арқылы  жою ұзақ перспективаға қиын мәселе болып табылады. Қазіргі кезде активтер және пассивтер балансын құру үшін әдіснамалық нұсқаулығын әзірлеу Достастық елдері мамандарына аз таныс облыста тәжірибені жинақтау үшін және ақпаратқа талаптарды жақсы түсіну үшін қажет.

Қазіргі кезеңде жалпы ұсыныстар ретінде келесіні ұсынуға болады:

1) ұсынылатын қаржы активтерінің топтамасы (валюта түрлері, мерзім, өтімділік деңгейі бойынша) үшін қажет ақпараттың жоқ болуы жағдайында, бұл этапта осы топтамаларсыз, активтер және пассивтер балансын қаржылық емес және қаржы құралдарының негізгі санаттары бойынша құрылуын қамтамасыз етіп, жұмыс істеуге болады;
2) активтер және пассивтер балансындағы бір сектор үшін қаржылық активтер активтер және пассивтер балансындағы басқа сектордың қаржы міндеттемесі ретінде көрсетілуін айқын қарау қажет (қалған әлемді қоса алғанда) және теріс 
3) кредиттік ұйымдардың есептілігінде контрагент-секторлары бойынша бөлуге мүмкіндік беретін, депозиттер  және кредиттер секілді қаржы құралдары туралы ең толық және жете ақпарат болады. Сондықтан бұл мәліметтерді барлық секторлар үшін осы қаржы құралдары туралы негізгі ақпарат көзі ретінде пайдаланған орынды. Бұл ақпаратты контрагент-секторлар бірліктерінің бухгалтерлік баланстардан алынатын мәліметтермен салыстыру қажет (бәрінен бұрын қаржылық емес кәсіпорындардың);
4) сақтандыру ұйымдарының есептілігі барлық секторлар үшін сақтандыру техникалық резервтері туралы мәліметтердің жалғыз-ақ көзі болып табылады;

5) актив/пассивтердің секторалды топталуы туралы ақпараттың жоқтығы немесе жетіспеушілігі жағдайында оны сараптама жолмен мамандармен консультациялар немесе әр құралмен елде болып жатқан нақты процесстер туралы жалпылама көзқарас негізінде жүргізу қажет.
Институционалды секторлар үшін активтер және пассивтер балансында құралдарды көрсету кезінде бір сектордың ішіндегі институционалды бірліктер арасындағы талаптар мен міндеттемелер болып табылатын активтер және міндеттемелерді алып тастау қажет (немесе кіші секторлар, егер баланста кіші секторлар ерекшеленсе). Егер мұндай активтерді ерекшелеу қиын болса, тәжірибелік ойлармен оларды есептеуге кіргізуге болады, бірақ олар осы сектор немесе кіші сектордың міндеттемелерінде есепке алынуы тиіс. 

Төменде институционалды секторлар үшін активтер және пассивтер балансының көрсеткіштерін анықтау және ақпарат көздерінің сипаттамасы көрсетілген.
Қаржылық емес кәсіпорындар секторы
Ақпарат көздерінің жалпы сипаттамасы
Қаржылық емес кәсіпорындардың қаржылық емес активтер және қаржылық активтер мен міндеттемелердің өзгерісін сипаттайтын бөлек көрсеткіштер статистикалық есептіліктің келесі нысандарында бар:

«Кəсіпорынның қаржы-шаруашылық қызметі туралы есеп» № 1-ӨҚ нысаны;

«Шағын кәсіпорынның қызметі туралы есеп» №2-ШК нысаны;

«Қолдағы бар құнды қағаздар және олардың қозғалысы туралы есеп» №1-ҚҚ нысаны;
«Қолдағы бар мемлекеттік құнды қағаздар және олардың қозғалысы туралы есеп» №1-ҚҚ (мем.) нысаны;

«Қолдағы бар негізгі құралдар және материалдық емес активтер және олардың қозғалысы туралы есеп» №11 нысаны (жылдық);

«Өнімді (тауар, қызметтер) пайдалану және тауарлы-материалдық қорлардың қозғалысы туралы есеп» №1-ҰШЖ нысаны;

«Тауарлар және қызметтердің өнімін пайдалану және қолдағы бар тауарлы-материалды қорлар туралы есеп»№2-ШК нысанына қосымша №1 –ҰШЖ (ШК) нысаны;

Жоғарыда аталған нысандарда қаржы құралдары бойынша қажет ақпарат бар: кредиттік және қарыздық құралдар; бағамдық айырмашылықтан, төтенше жағдайлардан табыс/шығын; кәсіпорындардың өзара есептесу жағдайы; тауарлы-материалдық қорлардың құндық өзгерісі. Яғни қайта бағалау және активтер көлеміндегі басқа өзгерістер шоттарын құруға қажетті көрсеткіштер бар.
Активтер және пассивтер балансын құруда төлем балансы негізінде сыртқы қызметке байланысты операциялар бойынша анықталатын капиталмен операциялар шоты, ал ішкі операциялар бойынша мемлекеттік бюджеттің орындалуы туралы есептің мәліметтері пайдаланылады, жинақтар баланстық әдіспен мүмкін табысты пайдалану шотында есептеледі.

Қаржылық емес кәсіпорындар бойынша ақпарат көзі ретінде жинақ статистикалық есептілікті пайдалану келесі жағдайлармен қиындатылған:

· іс жүзінде кәсіпорындарды статистикалық есептілікпен түрлі қамту орын алады;

· ақпаратты жеткіліксіз нақтылау қаржы құралдары бойынша мәліметтерді  әрдайым дұрыс жіктеуге мүмкіндік бермейді.

Қаржылық емес кәсіпорындардың бухгалтерлік есептілігі
Бірыңғай қаржы есептілікке келтіру мақсатында Қазақстан Республикасының Қаржы министрінің 24.06.03 жылғы №241 бұйрығымен төменде сипатталған бухгалтерлік есеп нысандары бекітілген.

Бухгалтерлік баланс  және табыстар мен шығындар туралы есепте әдетте қаржылық емес кәсіпорындар бойынша активтер және пассивтер балансын құруға қажетті негізгі ақпарат бар. Ұйымның бухгалтерлік балансында (№1 нысан) қаржылық емес активтер және қаржылық активтер және міндеттемелердің негізгі түрлері туралы есептік кезең басына және соңына мәліметтер келтірілген, мәліметтердің бір бөлігі табыстар және шығындар туралы есепте (№2 нысан), ақша қозғалысы туралы есепте (№3 нысан) және меншікті капиталдағы өзгерістер туралы есепте (№4 нысан) бар. Бірақ  -
активтер және пассивтер балансын құру үшін қажетті көптеген мәліметтер тек қана кәсіпорындардағы сараптама есептерде көрсетіледі және жинақ бухгалтерлік есептілікте көрсетілмейді. Бұдан басқа бухгалтерлік есептегі бірқатар баптардың мазмұны және бағасы әрдайым ҰШЖ тұжырымдамаларына сәйкес келмейді және түзетуді қажет етеді. Алайда қаржылық емес кәсіпорындар үшін активтер және пассивтер балансын құру үшін тек қана бухгалтерлік есеп мәліметтері ақпараттың негізгі көзі болып табылады.

Басқа секторларға жататын ұйымдардың есептілігі
Қаржылық емес кәсіпорындар қаржылық активтерінің қозғалысы туралы кейбір ақпарат басқа секторларға жататын және кәсіпорындардың контрагенттері болып табылатын ұйымдардың есептілігінде болады. Ол банкілердің есептілігін қамтиды, қаржылық емес кәсіпорындардың қаржылық активтері мен міндеттемелерін сипаттайтын келесі мәліметтер бар:
· кәсіпорындардың жылдың басына және соңындағы ұлттық және шетелдік валютадағы қаражаттың қалдықтары;

· жыл басына және жыл соңындағы банкілердің ұсынған ұзақ мерзімді қарыздар бойынша берешек қалдықтары;

· банкілердің кәсіпорындардың акцияларын сатып алу және сату;

· жыл басына және жыл соңына кәсіпорындармен есеп бойынша дебиторлық және кредиторлық берешегі бойынша қалдықтар.

Сақтандыру ұйымдарының бухгалтерлік есептілігінде сақтандыру ұйымдарымен акцияларды, облигациялар және кәсіпорындардың басқа да құнды қағаздарын сатып алуы, сақтандыру ұйымдарының кәсіпорындардың капиталына үлестік қатысуы,  мердігер және жеткізуші, сатып алушы және тапсырыс беруші, жалгер және жалға беруші ретіндегі кәсіпорындармен есептесу бойынша басқа да дебиторлық және кредиторлық берешек көрсетіледі.


Банкілер және сақтандыру ұйымдары есептілігінің жалпы кемшілігі болып қаржылық емес кәсіпорындар бойынша мәліметтер есептілікте басқа секторларға жататын мәліметтермен бірге көрсетіледі, бұл қаржылық құралдардың секторлық жіктелімін қиындатады.


Мемлекеттік бюджет статистикасында мемлекеттік басқару органдар секторындағы мемлекеттік кәсіпорындарды жекешелендіру процесіне, мемлекеттің оған тиесілі кәсіпорындардың акцияларын сатуға байланысты активтер және міндеттемелердің өзгерістерін көрсететін мәліметтер бар. Бұдан басқа мемлекеттің қаржылық емес кәсіпорындарға кредиттердің беруі және олармен кредиттердің мемлекетке қайтарылуы көрсетіледі. «Ішкі қарызды өтеу» бабы мемлекеттің кәсіпорындар алдындағы қарызын өтеуді қамтиды.


Бұл мәліметтердің көздері балама ретінде бухгалтерлік есептілік негізінде алынған мәліметтердің негізгі массивін бақылау және талдау үшін пайдаланылады. 
Қаржы мекемелерінің секторы

Түрлі қаржы мекемелер қызметінің өзгешелігін есепке ала отыра, бұл сектор үшін активтер және пассивтер балансын келесі кіші секторларды бөлу арқылы құру орынды:

· Ұлттық Банк;

· Екінші деңгейлі коммерциялық банкілер;

· Сақтандыру (қайта сақтандыру) ұйымдары;

· Жинақтау зейнетақы қорлары;

· Басқа қаржы мекемелері.

Жалпы сектор үшін активтер және пассивтер балансын көрсеткен кезде түрлі кіші секторлар бірліктерінің арасындағы өзара талаптар және міндеттемелерді алып тастау қажет.

Ақпарат көздерінің жалпы сипаттамасы

Қаржылық мекемелер секторының активтер және пассивтер балансын құрудағы негізгі ақпарат көздері болып мына қаржы мекемелерінің бухгалтерлік есептілігі табылады: ҚР Ұлттық банкі (ҚҰБ) және коммерциялық (екінші деңгейлі) банкілер (ЕДБ), сақтандыру компаниялары, жинақтау зейнетақы қорлары. Іс жүзінде Қазақстан Ұлттық банкінің ай сайынғы статистикалық бюллетенінде шығатын банк жүйесі (ақша агрегаттарды қоса алғанда) бойынша монетарлық шолу, ақша нарығы, мемлекеттік құнды қағаздар нарығы, жинақ зейнетақы жүйесі және сақтандыру нарығы бойынша ақпарат пайдаланылады. 
Төменде ақпарат көздері және қаржылық мекемелер секторының бөлек кіші секторлары бойынша мәліметтерді алу әдістері қарастырылған.

Ұлттық банк және коммерциялық (екінші деңгейлі) банкілер

Ақпарат көздерінің жалпы сипаттамасы

Ұлттық банк және коммерциялық банкілер үшін активтер және пассивтер балансын құру үшін ақпараттың негізгі массиві олардың функцияларындағы айырмашылықтарына қарамастан, теңбе-тең болып табылатын бухгалтерлік есебінде бар. Сондықтан бұл екі кіші секторлар бірге қарастырылады, бірақ активтер және пассивтер балансын құруда оларды бөлу қажет.
Банкілік есептіліктегі бар ақпаратты пайдалану кезінде келесілерді есепке алу қажет:

Қаржылық операциялардың көп бөлігі (депозиттермен, құнды қағаздармен, кредиттермен және т.б.) банкілер арасында жүзеге асырылады, яғни бір кіші сектордың ішінде. ҰШЖ ережелеріне сәйкес мұндай операциялар активтер және пассивтер балансында көрсетілмеуі тиіс. Бұл банкілік шоттардың мәліметтері бөлек кіші секторға көрсетілетін Ұлттық банкімен операциялардан басқа, банкаралық операциялардан тазартылуы керектігін білдіреді. Ұлттық банк және коммерциялық банкілер арасындағы қаржылық ағындар Ұлттық банкімен жүргізілетін ақша-кредит саясатының параметрлерін сандық бағалауға мүмкіндік беретіндіктен үлкен талдаулық мәні бар;
Қаржы құралдары бойынша балансты құру үшін қаржылық активтер және міндеттемелердің өзгерістері туралы мәліметтер пайдаланылады. Шоттың сипатына байланысты олар актив немесе пассивте көрсетілген немесе олардың арасындағы алынған айырма ретіндегі өзгерістер көлеміне тең болуы мүмкін.

Қаржылық секторының сақтандыру (қайта сақтандыру) ұйымдары, жинақтау зейнетақы қорлары және басқа да қаржылық емес мекемелер.

Ақпарат көздерінің жалпы сипаттамасы

Сақтандыру (қайта сақтандыру) ұйымдарының және жинақтау зейнетақы қорларының қаржылық есептілік нысандары бойынша жинақ көрсеткіштерін ұсынумен Ұлттық банкінің Қаржылық бақылау департаменті (01.01.04ж. Қазақстан Республикасының қаржы нарықтарын және қаржы ұйымдарын реттеу және бақылау бойынша Агенттігі) айналысады.
Барлық секторлардың активтер және пассивтер балансы үшін сақтандыру техникалық резервтері бойынша мәліметтердің жалғыз көзі болып сақтандыру (қайта сақтандыру) ұйымдарының бухгалтерлік балансы табылады. Сақтандыру (қайта сақтандыру) ұйымдарының активтер және пассивтер балансында сақтандыру резервтері олардың сақтандыру полистерінің иелеріне қатысты міндеттемелері ретінде, басқа секторлардың активтер және пассивтер балансында олардың активтері ретінде көрсетіледі.

Сақтандыру ұйымдары бойынша активтер және пассивтер балансын құу кезінде сонымен қатар банкілік есептілікте (банкілердің бухгалтерлік балансы), қаржылық емес кәсіпорындардың бухгалтерлік есептілігі және басқа ұйымдардың меншіктің және жеке сақтандыруы бойынша есептеу бөлігіндегі ақпаратты есепке алу қажет.

Жинақтау зейнетақы қорларының және басқа қаржылық мекемелердің активтері қозғалысының туралы ақпаратның негізгі көздері болып Қазақстан Ұлттық банкінің ай сайынғы статистикалық бюллетенінде шығатын банк жүйесі (ақша агрегаттарды қоса алғанда) бойынша монетарлық шолу, ақша нарығы, мемлекеттік құнды қағаздар нарығы, жинақ зейнетақы жүйесі және сақтандыру нарығы, ал мұның алдында осы ұйымдардың бухгалтерлік есебінен (бухгалтерлік баланс, табыстар және шығындар туралы есеп, зейнетақы жинақтар бойынша мәліметтер) бойынша ақпарат табылады.
Мемлекеттік басқару органдарының секторы
Ақпарат көздерінің жалпы сипаттамасы

Бюджетте тұратын мекемелер мен ұйымдар жоғарыда тұрған министрліктер және ведомстволарға шығындар сметасының орындалуы туралы бухгалтерлік есептерін береді. Оларға кіреді:

· Түсіндірме жазбамен «Қаржыландыру жоспарын орындау балансы» №1 нысаны;

· «Мемлекеттік мекеменің қаржыландару жоспарын орындау туралы есеп» №2 нысан.

Министрліктер және ведомстволар ведомстволық бағынысты мекемелердің бухгалтерлік есептері және баланстарын жалпылайды және Қаржы министрлігіне бөлек блоктар бойынша бюджет шығындарының жіктелімімен топталған жинақ есептер береді: жалпы сипаттағы мемлекеттік қызметтер, қорғаныс, қоғамдық тәртіп және қауіпсіздік, білім, денсаулық сақтау, әлеуметтік қамтамасыз ету және әлеуметтік көмек, тұрғын үй-коммуналды шаруашылығы, мәдениет, спорт, туризм және ақпараттық кеңістік, отын-энергетикалық кешен және жер қойнауын пайдалану, ауыл, су, орман, балық шаруашылығы және қоршаған ортаны қорғау, өнеркәсіп және құрылыс, көлік және байланыс, басқалар, қарызды қамтамасыз ету және ресми трансферттер.

Мемлекеттік бюджеттен тыс қорлар өз бюджеттерінің орындалуы туралы есептерді Қаржы министрлігіне береді.

Сөйтіп, мемлекеттік басқару секторы бірліктерінің активтер және міндеттемелерінің қозғалысы туралы барлық ақпарат Қаржы министрлігінде жинақталады. Бірақ олармен құрылатын бюджеттің орындалуы туралы есептер активтер және пассивтер балансын құруда пайдалануы мүмкін өте аз ақпаратты қамтиды. Статистикалық ұйымдарға бұл есеп активтер және пассивтер балансын құруда іс жүзінде пайдалануға келмейтін агрегатталған түрде келеді.
Бұл сектор қаржы операциялары туралы ақпараттың айтарлықтай бөлігі банкілердің бухгалтерлік баланстарында және төлем балансында бар. Бірақ бұл мәліметтерді пайдалану кезінде мемлекеттік басқару органдар секторына жататын мәліметтерді бөлумен, қаржы құралдарын, олардың қажетті топтамаларын алумен қиындықтар туындайды.
Үй шаруашылықтарына қызмет көрсететін коммерциялық емес ұйымдар секторы
Ақпарат көздерінің жалпы сипаттамасы

Бұл сектор бойынша активтер және пассивтер балансын құруға қажетті ақпарат оған жататын бірліктердің бухгалтерлік есептілігінде бар. Бұл есептілік қаржылық емес кәсіпорындар пайдаланатын есептілікке ұқсас, сондықтан бұл сектордың қаржылық активтері және міндеттемелерінің өзгерістері туралы мәліметтерді көрсетуде «Қаржылық емес кәсіпорындар секторы» бөлімінде берілген ұсыныстарды басшылыққа алу қажет.

Банкілік баланстың сәйкес шоттарында көрсетілетін қоғамдық ұйымдар және қорлар депозиттерінің өзгерісі туралы ақпаратты есепке алу керек («Қаржы мекемелері секторы» бөлімін қара).

Өз қызметкерлеріне әлеуметтік-мәдени қызметтер көрсететін кәсіпорындар және ұйымдардың құрылымдық бөлімшелері институционалды бірліктер болып табылмайтындықтан, олардың активтері және міндеттемелері олар тиесілі бірліктердің активтер және міндеттемелердің құрамында көрсетіледі және осы бірліктер жататын секторлардың шоттарында есепке алынады.
Үй шаруашылықтары секторы

Ақпарат көздерінің жалпы сипаттамасы

Бұл сектордың ерекшілігі ақпараттық қамтамасыз ету тұрғысынан оның активтері және міндеттемелерінің қозғалысы туралы мәліметтер басқа секторларға жататын және үй шаруашылықтарының контрагенттері болып табылатын кәсіпорындар мен ұйымдардың есептілігінен алуға болады: қаржылық емес кәсіпорындар, банкілер, сақтандыру (қайта сақтандыру) ұйымдары, салық органдары. Осы есептіліктің негізінде толық түрде болмаса да, активтер және пассивтер құруы үшін қажетті қаржылық активтер және міндеттемелер қозғалысының кейбір көрсеткіштері орын табатын халықтың ақшалай табыстары және шығындар баланс құрылады. Бөлек көрсеткіштер сонымен қатар 2001 жылдан бастап халықтың бюджеттерін таңдап тексеруге де енгізілді.
Қаржылық емес кәсіпорындардың бухгалтерлік есептілігінде акцияларды және құнды қағаздары барлық бірліктерге, соның ішінде үй шаруашылықтарына сату көрсетіледі, бірақ сатып алушылардың секторлар бойынша топталуы көзделмеген. Бұл кәсіпорындардың басқа да дебиторлық және кредиторлық берешегіне де, тікелей үй шаруашылықтарына қатысты оның кейбір баптарынан басқа қатысты.

Банкілердің бухгалтерлік есептілігінде үй шаруашылықтарының қаржы активтері және міндеттемелерінің өзгерістерін сипаттайтын келесі мәліметтер бар:
а) азаматтардың жыл басына және жыл соңындағы салымдардағы және депозиттердегі ұлттық және шетелдік валютадағы қаражаттың қалдықтары;

б) үй шаруашылықтарына банкілермен берілген ұзақ мерзімді және қысқа мерзімді кредиттер бойынша қарыздардың қалдықтары;

в) банкілермен үй шаруашылықтарына акциялар және басқа құнды қағаздарды сатуы;

г) жыл басына және жыл соңына үй шаруашылықтармен есептесу бойынша дебиторлық және кредиторлық берешектің қалдықтары.

Сақтандыру (қайта сақтандыру) ұйымдарының және жинақтау зейнетақы қорларының бухгалтерлік есептілігі үй шаруашылықтарының қаржылық активтері болып табылатын сақтандыру резервтерінің өзгерістері анықталатын, сақтандыру түрлері бойынша сақтандыру сыйақылары және сақтандыру өтеулері туралы мәліметтерді қамтиды. 

Халықтың ақшалай табыстары және шығындары балансында үй шаруашылықтарының қаржылық емес кәсіпорындармен және қаржылық мекемелермен қаржылық операциялары туралы, сонымен қатар халықтың қолдағы бар ақша санының өзгерісі туралы мәліметтер бар. Бұл мәліметтерді басқа есептіліктің мәліметтерімен салыстыру қажет және айтарлықтай алшақтық болған жағдайда олардың себептерін талдап және ең сенімді көзін таңдау қажет.
Халық бюджеттерінің іріктемелі тексеруінде (үй шаруашылықтарын жалпымемлекеттік статистикалық байқаулардың нысандары: Д 003 «Күн сайынғы шығындарды есептеу күнделігі», Д 004 «Үй шаруашылықтарының шығындары және табыстары бойынша тоқсан сайынғы сауалнама») халықтың банкілердегі салымдарға түскен және олардан шыққан қаражат туралы, акциялар және басқа құнды қағаздарды, шетелдік валютаны сатып алу және сату, айдың басына және соңындағы ақша қалдықтары туралы мәліметтер бар. Сонымен бірге бұл тексерулер мәліметтерінің көрнекілігі, әсіресе қаржы активтерге қатысты, күдік туғызады және статистиканың басқа түрлерінің, бәрінен бұрын банкілік мәліметтермен салыстыру жолымен тексеруді талап етеді.

